
				এই পাতাটির মুদ্রণ সংশোধন করা প্রয়োজন। 
প্ৰবাস পত্ৰ ।
(অতৃতীয় পত্ৰ )
আমি গতবারের পত্ৰ বাল্যবিবাহে শেষ করিয়াছিলাম। এবার তাৰ হইতে আরম্ভ করি । আমার লেখা শেষ হইবার পর ফাল্গুন মাসের ভারতীতে বাল্যবিবাহ শীর্ষক প্ৰবন্ধ পাঠ করিালাম । লেখক মহাশয় বাল্যবিবাহের বিপক্ষ দলের প্রতি প্ৰাণপণে অস্ত্ৰচালনা করিয়াছেন । কিন্তু আমার বোধ হইল তিনি ব্ৰীফ লইয়া ব্যারিষ্টরের মত একপক্ষে কথা কহিতেছেন— তর্কের জন্য তর্ক করিতেছেন—নিরপেক্ষ ভাবে ঐ প্রথাটির দোষগুণ বিচার করেন নাই । তঁহার চক্ষে বাল্যবিবাহের সকলি মধুময়, সুধাময়, সৌন্দৰ্য্যময়—তাহাতে দোষের লেশ মাত্ৰ নাই। একপক্ষের কথা শুনিয়া কোন বিষয়ের প্রকৃত মীমাংসা করা দুঃসাধ্য তাই আমি আমার পক্ষের আরো দু একটি কথা বলিতে চাই ।
আমাদের দেশে বাল্যবিবাহ সর্বত্ৰ প্ৰচলিত কিন্তু প্ৰচলিত বলিয়াই তাহার গুণ মানিয়া লইতে হইবে তাহা আমি স্বীকার করি না । নানান কারণে এই রীতিটি হিন্দু সমাজে প্ৰবেশ লাভ করিয়াছে। ভ্ৰান্তমত ও বিশ্বাসের প্রভাবে ইহা ধৰ্ম্মের মতে একপ্রকার জড়িত হইয়া পড়িয়াছে। কন্যা-ধৰ্ম্ম প্ৰাপ্ত হইবার পূর্বে কন্যার বিবাহ দিতেই হইবে, নহিলে জাতি ফুল মান লইয়া সর্বনাশ উপস্থিতা—এই সংস্কার হিন্দু সমাজে

	        এই পাতাটি অন্য কোনো ভাষায় উপলব্ধ নয়।

